
ᐱᓕᕆᐊᖑᓯᒪᔪᓄᑦ ᑐᓴᖅᑕᐅᔪᒃᓴᑦ 

ᓄᓇᕗᒻᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒃᑕᐅᕙᒃᑐᓂ ᐱᖁᔭᖓᑦ (“ᐱᖁᔭᖅ”) ᐊᑐᐊᒐᖓᑦ ᐃᖅᑲᓇᐃᔭᖅᑐᓕᕆᓂᐅᕗᖅ 

ᑕᐃᑲᓂ ᐅᑭᐅᖅᑕᖅᑐᒥᑦ ᒪᓕᒐᕐᓂᑦ ᐊᐅᓚᑕᐅᕙᒃᑐᓂ. ᐱᖁᔭᖓᑦ ᐃᓕᓴᖅᓯᓯᒪᕗᖅ ᐊᑭᑭᓛᒥᑦ ᒪᓕᒃᑕᐅᖃᑦᑕᖅᑐᓂ 

ᐃᑲᔫᑎᓂ ᖃᓄᐃᑦᑑᓂᖏᓪᓗ ᐃᖅᑲᓇᐃᔮᖑᔪᑦ ᐃᖅᑲᓇᐃᔭᕐᕕᒋᔭᐅᒐᔪᒃᑐᓂ ᓄᓇᕗᒻᒥ, ᐃᓚᓕᐅᔾᔭᐅᓪᓗᑎᒃ 

ᐋᖅᑭᒃᑕᐅᓯᒪᔪᑦ ᑖᒃᑯᓇᓂ ᐊᑭᑭᓛᓂᒃ ᓄᓇᕗᒻᒥ. ᓄᓇᕗᒻᒥ ᐊᑭᑭᓛᒥ ᑮᓇᐅᔾᔭᒃᓴᖅᑐᑦ ᐱᓇᔪᖃᑕᐅᔪᓐᓇᕐᒥᔪᑦ ᑲᓇᑕᒥ 

ᐃᖅᑲᓇᐃᔭᖅᑎᑦ ᓴᓇᔪᓂᒃ ᓄᓇᕘᒥ, ᑲᓇᑕᒥ ᐃᖅᑲᓇᐃᔭᖅᑎᓄᑦ ᓇᓗᓇᐃᒃᑯᑕᖅ ᐅᖃᖅᓯᒪᖕᒪᑦ ᑲᓇᑕᒥ ᐃᖅᑲᓇᐃᔭᖅᑏᑦ 

ᐊᑭᓕᖅᑕᐅᒋᐊᖃᕐᓂᖏᓐᓂᒃ ᐊᑭᑐᓂᖅᓴᒥᒃ ᑲᓇᑕᒥ ᐊᑭᑭᓛᖓᑦ ᐊᑭᓕᖅᓱᖅᑕᐅᔪᑦ ᐅᕝᕙᓘᓐᓃᑦ ᐊᑭᖓ ᑲᓇᑕᒥ 

ᐅᕝᕙᓘᓐᓃᑦ ᓄᓇᕘᒥ ᓴᓇᕝᕕᐅᕙᒃᑐᓂᒃ. 

ᐊᑭᑭᓛᖓᑦ ᐊᑭᓕᖅᓲᔾᔭᐅᔪᕐᓕ ᐊᑦᑎᓛᑦᑎᐊᖑᓲᖅ ᐃᖅᑲᓇᐃᔭᕐᕕᐅᔫᑉ ᑮᓐᓇᐅᔾᔭᒃᓵᖑᑎᑕᖓ ᐃᑲᕐᕋᖅ ᐊᑕᐅᓯᕐᒧᑦ 

ᐊᑭᓕᖅᓲᑕᐅᓪᓗᓂ. ᐱᔾᔪᑎᓪᓚᕆᖓ ᐊᑭᖓ ᓴᐳᔾᔭᐅᑎᓪᓗᒋᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖑᙱᑦᑐᑦ 

ᐃᓕᓐᓂᐊᖅᓯᒪᙱᑎᓪᓗᒋᑦ ᐃᖅᑲᓇᐃᔮᒥᓂᒃ. ᐊᑭᑭᓛᒥᑦ ᐊᑭᓕᖅᑕᐅᖃᑦᑐᑦ ᐊᑭᖓ ᕿᒥᕐᕈᔭᐅᔭᕆᐊᖃᖅᑐᖅ 

ᐊᓯᔾᔨᓚᐅᑲᒋᐊᖃᖃᑦᑕᖅᑎᓪᓗᒋᑦ ᐱᕙᓪᓕᐊᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᐃᓄᐃᑦ ᖃᓄᐃᓕᖓᑎᓪᓗᒋᑦ. ᐊᑭᑭᓛᒥ 

ᐊᑭᓕᖅᓱᖅᑕᐅᔪᑦ ᓄᓇᕗᒻᒥ ᓇᓗᓇᐃᖅᑕᐅᓯᒪᔪᑦ ᐊᒡᒍᖅᓯᒪᓂᓕᒃ 12-ᒥ ᐱᖁᔭᕐᒥ ᑭᓯᐊᓂ ᖃᑯᒍᙳᕌᖓᑦ ᐋᖅᑭᒋᐊᖅᑕᐅᓲᖅ 

ᐱᖁᔭᖅ ᑮᓇᐅᔭᓕᐊᑦ ᒪᓕᒋᐊᓕᒃᑯᑦ. 

2002-ᒥ, ᐱᖁᔭᖅ ᐋᖅᑭᒋᐊᖅᑕᐅᓚᐅᖅᓯᒪᕗᖅ ᐱᖁᓪᓗᒋᑦ ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᕿᒥᕐᕈᖁᓪᓗᒍ ᐊᑭᑭᓛᒥ ᑮᓇᐅᔾᔭᒃᓵᒥ 

ᐊᕐᕌᒍᓕᒫᒧᑦ ᐅᓂᒃᑲᐅᓯᕆᓗᒋᓪᓗ ᖃᓄᐃᓕᖓᓕᕐᓂᖏᑦ ᒪᓕᒐᓕᐅᕐᕕᖕᒧᑦ (ᐊᒡᒍᖅᓯᒪᓂᓕᒃ 12.1 ᐱᖁᔭᕐᒥ). ᑖᓐᓇ 

ᐅᓂᒃᑳᓕᐊᖅ ᐱᕙᒌᔭᖅᓯᒪᕗᖅ ᒪᓕᒃᑕᐅᓪᓗᑎᒃ ᐱᖁᔭᐅᓂᖏᑦ. 

ᓄᓇᕗᒻᒥᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ 

ᐱᒋᐊᖅᖢᒍ ᑎᓯᐱᕆ 31, 2024, ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖓ ᓄᓇᕗᒻᒥ $19.00-ᖑᓚᐅᖅᐳᖅ ᐃᑲᕐᕋᖅ 

ᐊᑕᐅᓯᕐᒧᑦ.  

ᕿᒥᕐᕈᓂᖅ ᐊᑭᑭᓛᒥᑦ ᐊᑭᓕᖅᑕᐅᕙᒃᑐᑦ ᐊᑭᒋᑎᑕᓂᒃ 

ᒪᓕᒐᓕᕆᔨᒃᑯᑦ ᑭᖑᓪᓕᖅᐹᒥᑦ ᐋᖅᑭᒋᐊᕆᓚᐅᖅᐳᑦ ᓄᓇᕗᒻᒥᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᔭᓄᐊᕆ 1, 

2024, ᐊᑭᑦᑐᕆᐊᖅᑎᓪᓗᒍ ᐊᑭᖓ $16.00−ᒥᑦ $19.00 ᐃᑲᕐᕋᒧᑦ ᐊᑕᐅᓯᕐᒧᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᐃᓚᖓ 

5−ᒥᑦ ᑮᓇᐅᔾᔭᒃᓵᓄᑦ ᐊᑐᐊᒐᐃᑦ.  

ᑖᓐᓇ ᐅᓄᖅᓯᒋᐊᕈᑎ ᒪᓕᓚᐅᖅᑐᖅ ᒪᓕᒐᓕᕆᔨᒃᑯᑦ ᓇᓗᓇᐃᔭᖅᓯᒪᔭᖏᓐᓂ ᐊᑭᑭᓛᒥᑦ ᐊᑭᓕᖅᑕᐅᕙᒃᑐᓂ ᕿᒥᕐᕈᓂᖓᓂ 

("ᕿᒥᕐᕈᓂᖅ"), ᐱᔭᕇᖅᑕᐅᓚᐅᖅᑐᖅ ᐊᐅᒍᓯ 2023−ᒥᑦ. ᐋᖅᑭᒋᐊᖅᑕᐅᔪᖅ $19.00 ᐃᑲᕐᕋᓕᐅᓕᕐᓗᑎᒃ ᐃᒻᒪᖄ 

ᐊᑯᓐᓂᖅᓱᖅᐳᖅ ᑕᒪᐃᓐᓄᑦ ᐊᑭᑭᓛᒥ ᑮᓇᐅᔾᔭᒃᓴᔪᓄᑦ ᓴᖅᑭᓚᐅᖅᑐᓄᑦ ᕿᒥᕐᕈᔭᐅᓚᐅᖅᑎᓪᓗᒍ 

ᐱᓕᕆᐊᖑᖔᕈᓐᓇᖅᑐᓂᒃ. ᐃᓱᒪᖃᓯᐅᔾᔨᔪᖅ ᐃᖅᑲᓇᐃᔭᖅᑎ ᐊᒻᒪ ᐃᖅᑲᓇᐃᔭᕐᕕᒋᔭᖅ ᖃᐅᔨᓴᖅᑕᐅᔪᓐᓇᕐᓗᑎᒃ ᐳᓴᓐᑎᖓ 

ᐊᓯᔾᔨᕐᓗᒍ ᐃᖃᓗᖕᓂ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ, ᑲᒪᒋᙱᑦᑎᐊᕐᓗᒋᑦ ᐊᑕᖏᕐᓗᒋᑦ ᓇᓕᐊᑐᐃᓐᓇᖅ 

ᐱᔾᔪᑕᐅᔪᓂᒃ.  

ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ ᐊᑭᖏᓪᓗ ᐃᓅᓇᓱᐊᕐᓂᕐᓗ ᓄᓇᕗᒻᒥᑦ 

ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ: ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ (“CPI”) ᐊᑐᖃᑦᑕᖅᐳᑦ 

ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ. ᐊᓯᔾᔨᖅᑕᐅᖃᑦᑕᕐᓂᖏᑦ ᒪᓕᒃᐳᑦ ᓂᐅᕕᖃᑦᑕᖅᑐᑦ ᐊᑭᖏᑦ ᐃᓛᓐᓂᒃᑯᑦ. 

ᖃᐅᔨᓴᖅᑕᐅᔪᓄᑦ ᒪᓕᖃᑦᑕᖅᐳᑦ ᑎᑎᖅᑲᖏᓐᓂᑦ ᐱᔭᐅᔭᕆᐊᖃᖅᑐᓂ ᐊᑭᖏᑦ ᐋᖅᑭᒃᑕᐅᖃᑦᑕᖅᐳᑦ ᓂᐅᕕᖃᑦᑕᖅᑐᑦ 

ᐊᑭᖏᑦ ᓇᓗᓇᐃᖅᑕᐅᓯᒪᔪᓂᑦ ᖃᐅᔨᓴᕐᓂᒃᑯᑦ. ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑲᑎᖅᓱᐃᓲᖑᕗᑦ ᐊᒻᒪ ᑎᑎᕋᖅᐸᓪᓕᐊᓲᖑᕗᑦ 

ᐊᑭᖏᓐᓂᒃ ᑎᑎᕋᖅᑕᐅᓯᒪᔪᓂᒃ ᑕᖅᑭᑕᒫᑦ. ᐳᓴᑎᖏᑦ ᐊᓯᔾᔨᖅᑕᐅᖃᑦᑕᖅᐳᑦ ᐃᓛᓂᒃᑯᑦ ᑭᖑᓪᓕᕐᒥᑦ ᖃᐅᔨᒪᔭᐅᑎᓪᓗᒋᑦ 

‘ᐊᑭᖏᑦ ᑭᓱᑐᐃᓐᓇᑦ ᐊᑭᑦᑐᖅᐸᓪᓕᐊᓂᖏᑦ’ (ᐅᕝᕙᓘᓐᓃᑦ ‘ᐊᑭᖏᑦ ᑭᓱᑐᐃᓐᓇᑦ ᐊᑭᑭᓐᓂᖅᓴᐅᓕᖅᑎᓪᓗᒋᑦ’ 

ᐅᓄᖏᓐᓂᖅᓴᐅᓕᖅᑎᓪᓗᒋᑦ).  

CPI ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ ᓄᓇᕗᒻᒧᑦ ᐃᖃᓗᖕᓄᑐᐊᖅ ᑐᕌᖓᖕᒪᑦ, ᓄᓇᕘᓕᒫᒥ ᐆᒃᑐᕋᐅᑎᑕᖃᙱᓐᓂᖓᓄᑦ. 

ᐃᖃᓗᖕᓂ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ CPI−ᑯᓐᓄᑦ ᑕᑯᒃᓴᐅᑎᑦᑎᙱᑐᐃᓐᓇᕆᐊᓕᒃ ᐊᑭᑦᑐᖅᐸᓪᓕᐊᔪᓂᒃ ᐊᒻᒪ 

ᐃᓅᓇᓱᐊᕐᓂᕐᒧᑦ ᐊᓯᔾᔨᖅᑐᓄᑦ ᑕᒪᐃᓐᓂᒃ 25-ᖑᔪᓂᒃ ᓄᓇᓕᖕᓂ ᓄᓇᕗᒻᒥ. ᒪᓕᒡᓗᒍ ᑭᒡᓕᓯᓂᐊᖅᑎᒃᑯᑦ ᑲᓇᑕᒥᑦ, 

ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐃᖃᓗᖕᓂᑦ ᐊᑭᑦᑐᕆᐊᓚᐅᖅᓯᒪᕗᖅ 1.6%−ᒥ 2023−ᒥ 2024−ᒧᓄ. ᑖᓐᓇ 

ᐊᔾᔨᒋᙱᑉᐹ 2.4%−ᒥ ᐊᑭᑦᑐᕆᐊᖅᓯᒪᓂᖓ ᑲᓇᑕᒥ ᓂᐅᕕᖅᐸᑦᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ ᑲᓇᑕᒥ ᑕᐃᒫᑦᓯᐊᖅ. 

ᑎᑎᕋᖅᓯᒪᔪᑦ 3 ᐃᓚᖃᕐᑐᖅ ᐊᕐᕌᒍᑕᒫᑦ ᑮᓐᓇᐅᔾᔭᒃᓵᖑᖃᑦᑕᓚᐅᖅᓯᒪᔪᑦ ᐱᒋᐊᖅᓗᒍ 2004−ᒥ ᑎᑭᓪᓗᒍ 2024 ᐃᖃᓗᓐᓂ. 

ᐃᑲᕐᕋᒧᑦ ᑮᓇᐅᔭᓕᐊᖑᒐᔪᒃᑐᑦ: ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ ("AHW") ᐆᒃᑐᕋᐅᑕᐅᕗᖅ ᐃᖅᑲᓇᐃᔭᖅᑎᓄᑦ 

ᐊᑭᐅᔪᓄᑦ, ᐃᓚᒋᔭᐅᓪᓗᐊᑕᖅᓱᓂ ᐆᒃᑐᕋᕐᓂᕐᒧᑦ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ, ᐊᒻᒪᓗ ᐃᑲᔪᖅᓗᓂ 

ᖃᐅᔨᑎᑦᓯᓂᕐᒥᑦ ᐊᑭᐅᔪᓂᑦ ᐊᒻᒪᓗ ᒪᓕᒃᑕᐅᒋᐊᖃᖅᑐᖅ ᐃᓅᓇᓱᐊᕐᓂᕐᒧᑦ. ᓈᓴᖅᑕᐅᕙᒃᐳᖅ ᐊᑭᓕᖅᓱᖅᑕᐅᓂᖏᓐᓄᑦ 

ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᕙᒃᑐᑦ ᐃᑲᕐᕋᒧᑦ (ᓲᕐᓗ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᓪᓗᑎᒃ) ᐊᔾᔨᒌᙱᑦᑐᓂ 

ᐱᓕᕆᕝᕕᒋᔭᐅᔪᓂ. ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑲᑎᖅᓱᐃᓲᖑᕗᑦ ᐊᒻᒪᓗ ᑎᑎᕋᖅᐸᓪᓕᐊᓲᖑᕗᑦ ᐃᑲᕐᕋᒧᑦ 

ᑎᑎᕋᖅᑕᐅᓯᒪᔪᓂᒃ ᑕᖅᑭᑕᒫᑦ.  

ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᐅᔨᓴᓲᖑᕗᑦ ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᓂᒃ ᑎᑎᕋᖅᓯᒪᔪᓂᒃ ᓄᓇᕘᒥᙶᕈᓘᔭᖅᑐᓂᒃ. 

ᓇᓗᓇᐃᔭᖅᑕᐅᓯᒪᔪᑦ ᑎᑎᕋᖅᓯᒪᔪᓂᑦ 4, ᐊᑖᓂ, ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ (ᐃᓚᐅᖏᑦᓱᑎᒃ 

ᐃᖅᑲᓇᐃᔭᕐᓇᐅᙱᑦᑐᒃᑯᑦ ᐃᖅᑲᓇᐃᔭᕐᓂᖅ) ᓄᓇᕗᒻᒧᑦ ᐊᒥᓱᕈᕆᐊᓚᐅᖅᑐᑦ 6.3%-ᒥ 2023−ᒥ 2024−ᒧᓄ. ᑖᓐᓇ 

ᐊᔾᔨᒋᙱᑉᐹ 4.4%−ᒥ ᐊᑭᑦᑐᕆᐊᖅᓯᒪᓂᖓ ᑲᓇᑕᒥ ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ ᓇᓗᓇᐃᖅᓯᒪᔪᑦ ᑕᐃᒫᑦᓯᐊᖅ. 

ᑲᓇᑕᒥ ᖃᓄᐃᑉᐸᓪᓕᐊᓂᕆᔭᐅᔪᑦ 

ᐊᑭᑭᓛᖓᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ: ᓄᙳᐊᓂ 2024, ᓄᓇᕗᒻᒥ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ 

ᐊᑭᑐᓛᖑᓚᐅᖅᐳᑦ ᑲᓇᑕᒥ, ᐊᑭᓕᖅᓱᖅᑕᐅᓪᓗᑎᒃ $19.00 ᐃᑲᕐᕋᒧᑦ ᐊᑕᐅᓯᕐᒧᑦ. ᐊᓯᓕᒫᖏᑦ ᐱᔪᓐᓇᕐᓂᖃᕐᕕᒋᔭᐅᔪᑦ 

ᑭᓯᐊᓂ ᐊᐅᓪᐴᑕ ᐊᑭᑦᑐᕆᐊᖅᑎᑦᓯᓚᐅᖅᐳᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ 2024−ᒥ, ᔫᑳᓐᒥᑦ 

ᐊᐃᑉᐸᕆᓕᖅᑕᖓᓂ ᐊᑭᑐᓛᒥᑦ ($17.59) ᐄᐳᓗ 1, 2024−ᒥ. ᐊᔾᔨᒋᙱᑦᓱᓂᐅᒃ, ᐋᓪᐴᑕᒥ ($15) ᐊᒻᒪᓗ ᓴᔅᑳᑦᓱᐊᓐ 

($14 ᐆᑦᑑᕝᕙ 1, 2024-ᒧᓄ ᑎᑭᓪᓗᒍ; $15) ᐊᑭᑭᓛᒥᒃ ᑮᓇᐅᔾᔭᒃᓴᓚᐅᖅᐳᑦ ᑲᓇᑕᒥ 2024-ᒥ. 2024−ᒥ ᐊᑭᑭᓛᒥᑦ 

ᐊᑭᓕᖅᑕᐅᖃᑦᑕᖅᑐᑦ ᑲᓇᑕᓕᒫᒥᑦ (ᓄᓇᕗᑦ ᒐᕙᒪᑐᖃᕐᓗ ᐱᖃᑕᐅᕗᑦ) $16.35−ᖑᓚᐅᖅᐳᖅ. 

ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ: ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᐊᑐᖅᑕᐅᔾᔪᓯᖏᓐᓂ ᓂᐅᕕᖅᐸᒃᑐᓄᑦ ᐊᑭᖏᑦ 

ᓇᓗᓇᐃᖅᓯᒪᔪᑦ ᐊᑐᖅᐸᑦᑐᑦ 8-ᓂ ᐃᓗᓕᖅᑕᖏᓐᓂᒃ; ᓂᖀᑦ; ᐅᖅᑯᐃᓯᒪᕝᕕᒃ; ᐃᓪᓗᒧᑦ ᐊᐅᓚᔾᔪᑏᑦ, ᐃᒡᓗᓯᐅᑏᑦ, 

ᐱᖁᑏᓪᓗ; ᐊᓐᓄᕌᑦ ᐊᒻᒪ ᑲᒫᓗᐃᑦ; ᐃᖏᕐᕋᔪᓕᕆᓂᕐᒧᑦ; ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐃᓄᖕᒨᖓᔪᑦ ᐱᔪᓐᓇᐅᑏᑦ; 

ᐱᙳᐊᖅᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐅᖃᓕᒫᕈᓐᓇᕐᓂᕐᒧᑦ; ᐃᒥᐊᓗᖕᓄᓪᓗ, ᓱᐴᖅᑐᕆᐊᓕᖕᓄᑦ 

ᓯᒡᒐᓕᐊᓄᑦ, ᐊᒻᒪ ᓱᕐᕋᖕᓇᖅᑐᓄᑦ.  

ᒪᓕᓪᓗᒋᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ:  ᐊᕐᕌᒍᑕᒫᖅ ᕿᒥᕐᕈᓂᖅ, 2024 

(ᓴᖅᑭᑕᐅᓚᐅᖅᑐᖅ ᔭᓐᓄᐊᓕ 21, 2025) ᐊᑭᖏᑦ ᐊᑭᑦᑐᕆᐊᓚᐅᖅᐳᑦ 6−ᓂ 8−ᓂ ᐱᕐᔪᐊᖑᓪᓗᑎᒃ ᐃᓗᓕᖅᑕᖏᓐᓂᒃ 

2024−ᒥ, ᒪᕐᕉᓐᓂ ᐃᓗᓕᖅᑕᖏᓐᓂᒃ ᐊᑭᑭᓪᓕᒋᐊᖅᓯᒪᑦᓱᑎᒃ: ᐊᓐᓄᕌᑦ ᑲᒦᓪᓗ (-3.2%) ᐊᒻᒪᓗ ᐃᓪᓗᒥᐅᖃᑎᒌᑦ 

ᐊᐅᓚᓂᕆᔭᖏᑦ, ᐃᓪᓗᒥᐅᑕᐃᑦ ᐱᖁᑏᓪᓗ (-1.0%). 6-ᖑᔪᑦ ᐃᓗᓕᖏᑦ ᐊᑭᖏᑦ ᐱᕈᖅᐸᓪᓕᐊᔪᑦ, ᐃᖏᕐᕋᔪᓕᕆᓂᖅ 

(+1.6%) ᐊᒻᒪᓗ ᐅᖅᑯᐃᓯᒪᕝᕕᒃ (+5.7%) ᐊᑭᑐᓛᒥᒃ ᐅᓄᖅᓯᒋᐊᓚᐅᖅᐳᑦ 2023-ᒥ. 

ᑲᓇᑕᐅᑉ ᐊᕐᕌᒍᑕᒫᖅ ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐅᓄᖅᓯᒋᐊᓚᐅᖅᐳᑦ 2.4%−ᒥ 2024−ᒥ (157.1−ᒥ 

2023−ᒥ 160.9−ᒧᓄ 2024−ᒥ). ᐱᖃᓯᐅᑎᙱᓪᓗᒍ ᓱᑲᑦᓱᒥ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᑦ 2021-2023−ᒥ 

ᓄᕙᕐᔪᐊᕐᓇᖅ-19−ᑕᖃᕐᓂᖓᓂ, ᑖᓐᓇ ᖁᑦᑎᓛᖑᓪᓗᓂ ᐅᓄᖅᓯᒋᐊᕐᓂᐅᕗᖅ ᐊᕐᕌᒍᑕᒫᑦ ᓂᐅᕕᖅᐸᒃᑐᓄᑦ ᐊᑭᖏᑦ 

ᓇᓗᓇᐃᖅᓯᒪᔪᑦ 2011−ᖑᓚᐅᕐᓂᖓᓂᑦ, ᖁᕝᕙᕆᐊᖅᑎᓪᓗᒍ 2.9%−ᒥ. ᐃᓚᓕᐅᔾᔭᐅᙱᑦᓱᑎᒃ 

ᐆᒻᒪᖅᑯᑎᓕᕆᔨᒃᑯᓐᓂᙶᖅᑐᑦ, ᐊᕐᕌᒍᓕᒫᒧᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐊᑭᑦᑐᕆᐊᓚᐅᖅᓯᒪᓪᓗᑎᒃ 

5.7%-ᒥ 2024-ᖑᑎᓪᓗᒍ, ᑕᑯᓪᓗᒍ 2023-ᒥ 2.4%−ᒦᓚᐅᖅᑐᑦ.  

ᐃᑲᕐᕋᒧᑦ ᑮᓇᐅᔭᓕᐊᖑᒐᔪᒃᑐᑦ: ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᐅᔨᓴᓲᖑᕗᑦ ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ ᑎᑎᕋᖅᓯᒪᔪᓂᒃ 

ᐊᔾᔨᒌᙱᑦᑐᓂᒃ ᖃᐅᔨᓴᖅᑕᐅᔪᓂᒃ ᓇᑭᙶᕈᓘᔭᖅᑐᓂᒃ ᐃᓱᒪᒋᓪᓗᒋᓪᓗ ᖃᑦᓯᐅᓂᖏᑦ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᔪᑦ 

ᐃᑲᕐᕋᒧᑦ, ᐱᓇᓱᐊᕈᓯᑕᒫᑦ ᐃᑲᕐᕋᓕᐊᖏᑦ ᑎᑎᕋᖅᓯᒪᔪᑦ, ᐊᒻᒪᓗ ᑮᓇᐅᔾᔭᒃᓵᑦ ᐲᖅᓯᕕᐅᓚᐅᖅᑎᓐᓇᒋᑦ ᑮᓇᐅᔭᓕᐊᑦ 

ᑖᒃᓰᔭᕈᑕᐅᔭᕆᐊᓖᑦ ᐲᔭᖅᑕᐅᓚᐅᙱᓐᓂᖏᓐᓂᒃ. ᑲᓇᑕᐅᑉ ᐊᕐᕌᒍᑕᒫᑦ ᐃᑲᕐᕋᑕᒫᑦ ᑮᓇᐅᔭᓕᐊᖑᕙᒃᑐᑦ 

ᐅᓄᖅᓯᒋᐊᓚᐅᖅᐳᑦ 4.4%-ᒥ 2024-ᒥ (ᐱᒋᐊᖅᓱᓂ $29.03-ᒥ 2023-ᒥ $30.30-ᒧᓄ 2024-ᒥ), ᐊᐃᑉᐸᕆᔭᖓᓂ 

ᐳᓴᓐᑎᒥ ᐊᖏᓪᓕᒋᐊᖅᑐᒥ ᒐᕙᒪᑐᖃᒃᑯᓐᓂ ᐊᕐᕌᒍᓂᑦ 20-ᓂ (2020-ᒥ ᑕᑯᓚᐅᖅᐳᖅ ᖁᑦᑎᓛᒥ ᐊᖏᓪᓕᒋᐊᕐᓂᖓᓂ, 

ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ ᐅᓄᖅᓯᒋᐊᓚᐅᖅᐳᖅ 4.8%-ᒥ 2019-ᒥ). ᑲᓇᑕᓕᒫᒥ, ᓄᓇᕗᒻᒥ ᖁᑦᑎᓛᒥᒃ 

ᐅᓄᖅᓯᒋᐊᕐᓂᖃᓚᐅᖅᐳᖅ ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ 2024−ᒥ (+6.3%), ᑭᖑᓂᑦᑎᐊᖓᒍᑦ ᑯᐸᐃᖕᒥ (+5.2%). 

ᑕᒪᕐᒥᒃ ᐱᔪᓐᓇᐅᑎᖃᕐᕕᒋᔭᐅᔪᑦ ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ ᐅᓄᖅᓯᒋᐊᓚᐅᕋᓗᐊᖅᑎᓪᓗᒋᑦ 2024−ᒥ, ᓄᓇᑦᓯᐊᒥ 

ᐅᓄᙱᓛᖑᓚᐅᖅᐳᑦ ᐳᓴᑎᖓ ᐊᑭᑦᑐᕆᐊᖅᓱᓂ 0.9%−ᒥ (36.46−ᒥ 2023−ᒥ 36.77−ᒧᓄ 2024−ᒥ). 

ᑕᑯᓪᓗᒍ ᐊᑭᑭᓛᒥᑦ ᐊᑭᓕᖅᓱᖅᑕᐅᔪᑦ ᐃᑲᔫᓯᐊᖅᑎᓄᑦ 

ᐊᑐᐊᒐᖅ ᐱᒻᒪᕆᐅᔪᖅ ᐱᔾᔪᑎᖓ ᐋᖅᑭᒃᓯᒪᑎᓪᓗᒍ ᑕᕝᕙᓂ ᑮᓇᐅᔭᖃᖅᑎᑕᐅᓇᓱᖃᑦᑕᖅᑐᑦ ᐃᓄᖕᓄᑦ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ ᐃᑲᔫᓯᐊᖏᙶᕐᓗᑎᒃ ᓂᖃᐃᓲᑎᓂᒃ. ᑕᐃᒪᐃᓕᐅᕐᓂᐊᖅᐸᑕ, ᑮᓇᐅᔭᓕᐊᑦ ᐊᑭᑭᓛᒥᒃ 

ᑮᓇᐅᔾᔭᒃᓴᔪᓂᒃ ᐊᑭᑐᒋᐊᖃᖅᐳᖅ ᒥᒃᓴᐅᓪᓗᒋᑦ ᐊᑭᖏᑦ ᐱᔭᐅᖃᑦᑕᖅᑐᑦ ᓂᖃᐃᓱᖅᑐᖅᓯᐅᑎᒃᑯᑦ ᑎᓕᐅᕐᓗᒋᓪᓗ ᑕᐃᒃᑯᐊ 

ᐃᖅᑲᓇᐃᔭᕈᓐᓇᖅᑐᑦ ᐃᖅᑲᓇᐃᔮᒃᓴᖅᓯᐅᖅᐸᒃᑐᓄᑦ.  

ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᑦ $19.00−ᒥ, ᓄᓇᕗᒻᒥᐅᑦ ᑮᓇᐅᔾᔭᒃᓴᕈᓐᓇᖅᓯᕗᑦ ᐲᔭᐃᕝᕕᐅᓚᐅᖅᑎᓐᓇᒋᑦ 

ᑕᖅᑭᒧᑦ ᑮᓇᐅᔾᔭᒃᓴᖅᑕᖏᑦ (ᒪᓕᓪᓗᒍ 40−ᒥ ᐃᑲᕋᒧᑦ ᐱᓇᓱᐊᕈᓯᕐᒥᑦ ᐃᖅᑲᓇᐃᔭᖅᑎᓪᓗᒍ): 

• ᐊᑕᐅᓯᑐᐊᕐᒥᑦ ᐃᓚᔮᕇᖕᓄᑦ ᐃᖅᑲᓇᐃᔭᖅᑐᑐᐊᕐᒥᑦ ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᓂ  $3,293 

• ᒪᕐᕉᖕᓄᑦ ᐃᓚᔮᕇᖕᓄᑦ ᐃᖅᑲᓇᐃᔭᖅᑐᓂ ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᓂ  $6,587 

ᑮᓇᐅᔾᔭᓴᖃᑦᑕᙱᑦᑐᓄᑦ ᐃᑲᔫᓯᐊᖅᑖᖅᐸᒃᑐᓂ, ᐱᖃᑦᑕᖅᑎᓪᓗᒋᑦ ᕿᑐᕐᖓᖃᖅᑐᓂ ᐃᓚᒌᖑᔪᓄᑦ ᓄᓇᖓᓃᑎᓪᓗᒋᓪᓗ. 

ᐊᑖᓂᑦᑐᑦ ᐊᔾᔨᒌᙱᑦᑐᑦ ᑕᑯᒃᓴᐅᑎᑕᐅᕗᑦ ᑕᖅᑭᑕᒫᖅ ᐃᑲᔫᓯᐊᖅᑖᖅᐸᑦᑐᓂ ᐊᑉᐸᓯᑦᑐᒥᑦ ᐅᓄᖅᓯᓂᖏᓐᓄᑦ, 

ᐊᔾᔨᒌᖃᑦᑕᖏᑦᑐᑦ ᒪᓕᓪᓗᒋᑦ ᓄᓇᒋᔭᖏᓐᓂᒃ: 

• ᐃᓄᑑᔪᓄᑦ ᐃᓚᒌᓄᑦ     914−ᒥ 1,048−ᒧᑦ 

• ᒪᕐᕉᒃ ᐃᓚᔮᕇᑦ     $1,024−ᒥ $1,160−ᒧᓄ 

• ᐱᖓᓱᐃᑦ ᐃᓚᔮᕇᑦ    $1,446−ᒥ $1,637−ᒧᓄ 

• ᓯᑕᒪᐃᑦ ᐃᓚᔮᕇᑦ    $1,840−ᒥ $2,081−ᒧᓄ 

• ᖁᓕᐅᑉᐸᑕ ᐃᓚᔮᕇᑦ     $3,589−ᒥ $4,037−ᒧᓄ 

ᖃᐅᔨᓴᖅᑕᐅᓂᖓ ᐊᑭᑭᓛᒥᑦ ᐊᑭᓕᖅᑕᐅᕙᒃᑐᑦ ᐊᑭᖏᑦ 

ᐱᒋᐊᕐᓗᓂ 2025−ᒥ, ᓄᓇᕗᒻᒥ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᐋᖅᑭᒋᐊᖅᑕᐅᖃᑦᑕᓐᓂᐊᖅᐳᖅ ᐊᕐᕌᒍᑕᒫᖅ 

ᓯᑦᑎᒻᕙ 1−ᒥ ᐃᓚᖓᓂ ᐊᕐᕌᒎᓚᐅᖅᑐᒥᑦ ᐳᓴᓐᑎᑎᒍᑦ ᐅᓪᓗᖅᓯᐅᑎᑎᒍᑦ ᐊᓯᔾᔨᖅᓯᒪᔪᑦ ᓂᐅᕕᖅᐸᒃᑐᓄᑦ ᐊᑭᖏᑦ 

ᓇᓗᓇᐃᖅᓯᒪᔪᑦ ᐃᖃᓗᓐᓂᑦ ᐊᕐᕌᒍᑕᒫᕐᓗ ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ ᓄᓇᕗᒻᒧᑦ.  

ᐊᑐᓕᖅᑎᑦᓯᓂᖅ ᐊᕐᕌᒍᑕᒫᑦ ᐋᖅᑭᒋᐊᖅᑕᐅᓂᕐᒧᑦ ᐊᑐᖅᑕᐅᕙᒃᑐᒥᒃ ᐃᑲᔪᖅᑕᐅᔾᔪᑎᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ 

ᐃᖅᑲᓇᐃᔭᖅᑎᓄᓪᓗ ᓄᓇᕗᒻᒥ ᐃᒪᐃᓕᐅᕐᓗᓂ: 

• ᐱᕕᖃᖅᑎᓪᓗᒋᑦ ᓄᓇᕗᒻᒥ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᐊᕐᕌᒍᑕᒫᖅ ᐊᓯᔾᔨᖃᑦᑕᖅᑐᓂ ᓄᓇᕗᒻᒥᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ; 

• ᐊᑐᐃᓐᓇᐅᑎᑦᓯᓂᕐᒧᑦ ᒪᑭᑕᑎᑦᓯᐊᕐᓂᖓᓂ ᐊᒻᒪᓗ ᓇᓗᓇᙱᑦᓯᐊᖅᑐᒥᒃ ᓄᓇᕗᒻᒥ ᐃᖅᑲᓇᐃᔭᖅᑎᑦᓯᔨᓄᑦ, 

ᐱᐅᓯᒋᐊᖅᑎᓪᓗᒋᑦ ᓇᒻᒥᓂᖃᖅᑎᑦ ᐱᔪᓐᓇᕐᓂᕆᔭᖏᑦ ᐸᕐᓇᐃᑎᓪᓗᒋᑦ ᐊᑭᑭᓛᒥ ᑮᓇᐅᔾᔭᒃᓵᕆᔭᐅᔪᑦ 

ᐋᖅᑭᒋᐊᖅᑕᐅᓗᑎᒃ ᐊᒻᒪᓗ ᐋᖅᑭᒋᐊᕐᓗᒋᑦ ᐊᑦᑐᐃᔾᔪᑕᐅᔪᑦ ᐊᑭᑭᓛᒥ ᑮᓇᐅᔾᔭᒃᓵᕆᔭᐅᔪᑦ 

ᐊᑭᑦᑐᕆᐊᖅᑎᓪᓗᒋᑦ, ᐊᕐᕌᒍᓕᒫᒧᑦ ᐊᑭᑦᑐᕆᐊᖅᑐᑦ ᒥᑭᓐᓂᖅᓴᐅᓂᐊᕐᒪᑕ ᑕᑯᓪᓗᒋᑦ ᐊᑐᓕᖅᑎᑕᐅᓚᐅᖅᑐᑦ 

ᖃᐅᔨᓴᖅᑕᐅᕐᔪᐊᓚᐅᖅᑎᓪᓗᒋᑦ; 

• ᖃᐅᔨᓴᑦᓯᐊᕐᓂᖅ ᐃᖅᑲᓇᐃᔭᖅᑏᑦ ᑮᓇᐅᔭᓕᐅᖅᑐᑦ ᐊᑭᑭᓂᖅᐹᒥᒃ ᐃᑲᕐᕋᖅᓯᐅᖅᑐᑦ ᐱᖃᑦᑕᕋᓗᐊᕐᒪᖔᑕ, 

ᓂᕆᐅᒋᔭᐅᔪᓂᒃ ᐊᑭᓕᖅᑐᖅᑕᐅᓂᕐᒧᑦ ᐊᑭᑦᑐᕆᐊᕐᓂᐊᕆᐊᖏᑦ; ᐊᒻᒪᓗ 

• ᐱᐅᓂᖅᓴᒃᑯᑦ ᐃᑲᔪᕐᓗᒋᑦ ᓄᓇᕗᒻᒥᐅᑦ ᐊᐅᓚᑦᑎᓯᓪᓗᒋᑦ ᐊᑭᑦᑐᕆᐊᖅᑐᓂᒃ ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ 

ᓄᓇᕗᒻᒥ. 

ᐊᒻᒪ ᓱᓕ, ᑐᙵᕕᒋᓗᒋᑦ ᐊᕐᕌᒍᓕᒫᒧᑦ ᐋᖅᑭᒋᐊᖅᑕᐅᔪᑦ ᐋᖅᑭᒃᓯᒪᔪᖅ ᐃᖃᓗᓐᓂ ᓂᐅᕕᖅᐸᒃᑐᓄᑦ ᐊᑭᖏᑦ 

ᓇᓗᓇᐃᖅᓯᒪᔪᑦ ᐊᒻᒪᓗ ᓄᓇᕗᒻᒥ ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ, ᐊᑭᑭᓛᒥ ᑮᓇᐅᔾᔭᒃᓴᔪᑦ ᑭᐅᔪᓐᓇᖅᐳᑦ 

ᐊᑭᑦᑐᖅᐸᓪᓕᐊᔪᓄᑦ ᐃᓅᓇᓱᐊᕐᓂᕐᒧᑦ ᐊᑭᖏᓐᓄᑦ, ᐃᓚᓕᐅᑎᓗᒋᓪᓗ ᑮᓇᐅᔭᓕᐊᑦ ᖃᓄᐃᓕᕙᓪᓕᐊᓂᖏᑦ 

ᐃᖅᑲᓇᐃᔭᖅᑎᓄᑦ ᐊᑭᑐᓛᒥᒃ ᑮᓇᐅᔾᔭᒃᓴᔪᓄᑦ, ᑕᐃᒪᐃᒻᒪᑦ ᐅᔾᔨᕆᔭᐅᓕᖅᑎᓪᓗᒋᑦ ᐊᔾᔨᒌᒃᑎᑦᓯᓂᖅ ᐃᑲᔪᕐᓗᒋᓪᓗ 

ᓇᓕᒧᒌᒃᑎᓐᓇᓱᓪᓗᒋᑦ ᐊᓯᔾᔨᕐᔪᐊᑐᐃᓐᓇᕆᐊᓖᑦ ᐊᑕᐅᓯᕐᒥ ᐱᔾᔪᑕᐅᔪᒥ.  

ᑲᓇᑕᒥᐅᓕᒫᓄᑦ ᐱᔪᓐᓇᐅᑎᖃᕐᕕᒋᔭᐅᔪᑦ ᑭᓯᐊᓂ ᐋᓪᐴᑕ ᐊᒻᒪᓗ ᐳᕆᓐᔅ ᐃᐊᑦᕗᑦ ᐊᐃᓚᓐ ᐊᑐᖅᐴᒃ ᐊᕐᕌᒍᑕᒫᑦ 

ᐋᖅᑭᒋᐊᖅᑕᐅᓯᒪᔪᒥᒃ ᐊᑐᖅᑕᐅᕙᒃᑐᒥᒃ ᐊᑭᑭᓛᒥᒃ ᑮᓇᐅᔾᔭᒃᓴᕐᓂᕐᒧᑦ ᐊᑭᖏᑦ. 

ᑐᓴᒐᒃᓴᑦ ᑭᒡᓕᓯᓂᐊᖅᑕᐅᔪᑦ 

ᑎᑎᕋᖅᓯᒪᔪᑦ 
1 

ᑲᓇᑕᒥ ᐊᑭᑭᓛᒥ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᑕᐃᑲᙵᓂ ᑏᓯᒻᕙ 31, 
2024−ᖑᓚᐅᖅᑎᓪᓗᒍ 

ᑎᑎᕋᖅᓯᒪᔪᑦ 
2 

ᓄᓇᕗᒻᒥ ᑕᐃᑲᙵᓂ 1999-ᒥ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ 
ᐊᓯᔾᔨᖅᑕᐅᓯᒪᔪᑦ 

ᑎᑎᕋᖅᓯᒪᔪᑦ 
3 

ᐊᑯᓐᓂᖅᓱᖅᑐᑦ ᐊᕐᕌᒍᓕᒫᒧᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ 
ᐃᖃᓗᓐᓂ, 2004−ᒥ 2024-ᒧᓄ 

ᑎᑎᕋᖅᓯᒪᔪᑦ 
4 

ᐊᕐᕌᒍᓕᒫᒧᑦ ᐃᑲᕐᕋᒧᑦ ᑮᓇᐅᔭᓕᐊᖑᒐᔪᒃᑐᑦ ᓄᓇᕗᒻᒥ, 2004-ᒥ 2024-ᒧᓄ 

ᑎᑎᕋᖅᓯᒪᔪᑦ 1: ᑲᓇᑕᒥ ᐊᑭᑭᓛᒥ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᑕᐃᑲᙵᓂ ᑏᓯᒻᕙ 31, 
2024−ᖑᓚᐅᖅᑎᓪᓗᒍ 

ᐱᔪᓐᓇᕐᓂᖃᕐᕕᐅᔪᑦ* ᐃᑲᕐᕋᓕᐊᖏᑕ 
ᐊᑭᖏᑦ  

ᐅᓪᓗᖅ ᐱᒋᐊᕐᕕᒃᓴᖅ  

ᑲᓇᑕᒥ  

$17.30 
(ᐅᖓᑖᓄᓪᓘᓐᓃᑦ 
ᐊᔾᔨᒌᓕᖅᑎᓪᓗᒋᑦ 
ᑲᓇᑕᒥ ᓄᓇᕗᒻᒥᓗ 

ᐊᑭᒋᑎᑕᓄᑦ) 

ᐄᐳᓗ 1, 2024 

ᐳᕆᑎᔅ ᑲᓚᒻᐱᐊ $17.40 ᔫᓂ 1, 2024 

ᐋᓪᐴᑕ $15.00 ᔫᓂ 26, 2019 

ᓴᔅᑳᑦᓱᐊᓐ $15.00 ᐆᑦᑑᕝᕙ 1, 2024 

ᒫᓂᑑᐸ $15.80 ᐆᑦᑑᕝᕙ 1, 2024 

ᐋᓐᑎᐅᕆᐅ $17.20 ᐆᑦᑑᕝᕙ 1, 2024 

ᑯᐸᐃᒃ $15.75 ᒪᐃ 1, 2024 

ᓂᐅ ᐳᕋᓐᓱᐃᒃ $15.30 ᐄᐳᓗ 1, 2024 

ᐳᕆᓐᔅ ᐄᑐᐊᖅ ᐊᐃᓚᓐ $16.00 ᐆᑦᑑᕝᕙ 1, 2024 

ᓅᕙ ᓯᑰᓯᐊ $15.20 ᐆᑦᑑᕝᕙ 1, 2024 

ᓅᕙᓐᓛᓐ ᐊᒻᒪ ᓛᐸᑐᐊ $15.60 ᐄᐳᓗ 1, 2024 

ᔫᑳᓐ $17.59 ᐄᐳᓗ 1, 2024 

ᓄᓇᑦᓯᐊᖅ $16.70 ᓯᑦᑎᒻᕙ 1, 2024 

ᓄᓇᕗᒻᒥ $19.00 ᔭᓐᓄᐊᓕ 1, 2024 

*ᖃᐅᔨᒪᔭᕆᐊᓕᒃ: ᖁᓛᓂᑦᑐᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᑦᑐᑦ ᐊᑭᖏᑦ ᒪᓕᒐᕐᓂᑦ ᑕᒪᐃᓐᓂᒃ ᑭᒡᒐᖅᑐᐃᕕᖕᓂᒃ. 
ᐃᓚᖏᑦ ᒪᓕᒐᑦ ᐊᐅᓚᑕᐅᔪᑦ ᐊᑭᖏᑦ ᐊᔾᔨᒌᙱᓚᑦ ᒪᓕᒡᓗᒋᑦ ᐊᕕᒃᑐᖅᓯᒪᔪᓂ ᐊᒻᒪ ᐃᖅᑲᓇᐃᔮᑦ ᐃᓱᒪᒋᔭᐅᓂᖏᑦ 
ᐃᓚᖏᓪᓗ ᐊᑭᑭᓐᓂᖅᓴᐅᕗᑦ ᐃᓕᓐᓂᐊᖅᑎᓄᑦ, ᐃᖅᑲᓇᐃᔭᓕᒪᙱᑦᑐᓄᑦ, ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 
ᑐᓂᐅᖃᖅᑕᐅᖃᑦᑕᖅᑐᑦ. 

ᑎᑎᕋᖅᓯᒪᔪᑦ 2: ᓄᓇᕗᒻᒥ ᑕᐃᑲᙵᓂ 1999-ᒥ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ 
ᐊᓯᔾᔨᖅᑕᐅᓯᒪᔪᑦ 

ᐃᑲᕐᕋᓕᐊᖏᑕ 
ᐊᑭᖏᑦ  

ᐅᓪᓗᖅ ᐱᒋᐊᕐᕕᒃᓴᖅ  ᐊᑭᑦᑐᕆᐊᖅᓯᒪᔪᑦ  % ᐊᓯᔾᔨᖅᑐᑦ 

$7.00/$6.50* ᐊᐃᕆᓕ 1, 1999 ᐊᑐᙱᑦᑐᖅ ᐊᑐᙱᑦᑐᖅ 

$8.50 ᒫᑦᓯ 3, 2003 $1.50/$2.00 21.4%/30.8% 

$10.00 ᓯᑦᑎᒻᕙ, 5, 2008 $1.50 17.7% 

$11.00 ᔭᓄᐊᕆ 1, 2011 $1.00 10.0% 

$13.00 ᐊᐃᕆᓕ 1, 2016 $2.00 18.2% 

$16.00 ᐊᐃᕆᓕ 1, 2020 $3.00 23.0% 

$19.00 ᔭᓐᓄᐊᓕ 1, 2024 $3.00 18.8% 

*ᖃᐅᔨᒪᔭᕆᐊᓕᒃ: 1999-ᒥᑦ 2003−ᒧᑦ, ᑐᙵᕕᐅᓗᑎᒃ ᒪᓕᒐᓕᐊᕆᔭᐅᓚᐅᖅᓯᒪᔪᑦ ᓄᓇᑦᑎᐊᕐᒥᑦ, ᓄᓇᕗᑦ ᒪᕐᕉᖕᓂᑦ 
ᐊᑭᑭᓛᒥᑦ ᐊᑭᓕᖅᑕᐅᔾᔪᑎᖃᓚᐅᖅᓯᒪᕗᑦ ᐃᓐᓇᕐᓄᑦ $7.00−ᒥᑦ ᐃᑲᕐᕋᒧᑦ ᐃᖅᑲᓇᐃᔭᖅᑎᓂ ᒪᒃᑯᒃᑐᓄᑦ 16−ᓂᑦ 
ᐅᑭᐅᓖᑦ ᐅᖓᑖᓂᒡᓘᓐᓃᑦ ᐊᒻᒪ $6.50−ᒥᑦ ᐃᑲᕐᕋᒧᑦ ᐃᖅᑲᓇᐃᔭᖅᑎᓄᑦ 16−ᓂᒃ ᐅᑭᐅᓖᑦ ᐅᖓᑖᓄᕐᓘᓐᓃᑦ 
“ᐅᖓᓯᖕᓂᖃᖅᑐᑦ ᐊᖅᑯᑎᖃᕐᕕᐅᔪᓂ”.  

ᑎᑎᕋᖅᓯᒪᔪᑦ 3: ᐊᕐᕌᒍᑕᒫᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐃᖃᓗᖕᓂᑦ, 2004-ᒥ 
2024−ᒧᓄ 

ᐊᕐᕌᒍ  ᐊᕐᕌᒍᒧᑦ  % ᐊᓯᔾᔨᖅᑎᓪᓗᒍ 
ᐊᕐᕌᒎᓚᐅᖅᑐᒥᒃ 

2004 101.2 - 

2005 102.9 +1.7% 

2006 104.6 +1.7% 

2007 107.9 +3.2% 

2008 110.4 +2.3% 

2009 112.6 +2% 

2010 111.8 -0.7% 

2011 113.4 +1.4% 

2012 115.3 +1.7% 

2013 116.6 +1.1% 

2014 118.1 +1.3% 

2015 120.4 +1.9% 

2016 123.4 +2.5% 

2017 125.4 +1.6% 

2018 129.2 +3.0% 

2019 131.4 +1.7% 

2020 132.4 +0.8% 

2021 133.2 +0.6% 

2022 138.4 +3.9% 

2023 141.9 +2.5% 

2024 144.1 +1.6% 

(ᓇᑭᙶᕐᓂᖏᑦ: ᑭᒡᓕᓯᓂᐊᖅᑎᒃᑯᑦ ᑲᓇᑕᒥ, ᑎᑎᕋᖅᓯᒪᓂᓕᒃ 18-10-0005-01 ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ, 
ᐊᕐᕌᒍᓕᒫᒧᑦ ᒥᒃᓴᐅᑦᑎᓯᒪᔪᑦ, ᐊᕐᕌᒍᓕᒫᒧᑦ ᐋᖅᑭᒋᐊᖅᑕᐅᕙᙱᑦᑐᑦ 

ᑎᑎᕋᖅᓯᒪᔪᑦ 4: ᐊᕐᕌᒍᓕᒫᒧᑦ ᐃᑲᕐᕋᒧᑦ ᑮᓇᐅᔭᓕᐊᖑᒐᔪᒃᑐᑦ ᓄᓇᕗᒻᒥ, 2004-ᒥ 2024-ᒧᓄ 
 

ᐊᕐᕌᒍ  ᐊᕐᕌᒍᒧᑦ  % ᐊᓯᔾᔨᖅᑎᓪᓗᒍ 
ᐊᕐᕌᒎᓚᐅᖅᑐᒥᒃ 

2004 19.71 - 

2005 20.16 +2.3 

2006 21.95 +8.9 

2007 23.49 +7.0 

2008 23.26 -1.0 

2009 24.57 +5.6 

2010 24.60 +0.1 

2011 25.56 +0.39 

2012 29.19 +14.2 

2013 28.85 -1.2 

2014 28.46 -1.4 

2015 28.70 +0.8 

2016 29.96 +4.4 

2017 30.20 +0.8 

2018 30.82 +2.1 

2019 33.14 +7.5 

2020 36.11 +9.0 

2021 34.83 -3.5 

2022 35.83 +2.9 

2023 37.30 +4.1 

2024 39.66 +6.3 

ᓇᑭᙶᕐᓂᖏᑦ: ᑲᓇᑕᒥ ᑭᒡᓕᓯᓂᐊᖅᑎᒃᑯᑦ, ᑎᑎᕋᖅᓯᒪᔪᑦ 14-10-0206-01 ᐃᑲᕐᕋᑕᒫᑦ ᑮᓇᐅᔭᓕᐊᖑᔪᑦ ᐃᖅᑲᓇᐃᔭᖅᑎᓄᑦ 
ᐊᑭᓕᖅᑕᐅᔪᑦ ᐃᑲᕐᕋᑎᒍᑦ, ᐱᓕᕆᕝᕕᒋᔭᑎᒍᑦ, ᐊᕐᕌᒍᑕᒫᑦ 

